
U da luzea denez, eta denbora nola-
bait engainatu beharra dagoenez, 
karlistaldiei buruzko liburuak ira-

kurtzeari ekin diot. Epikoak dira batzuk, 
historikoak besteak, baina badira aleren bat-
zuk eleberri antzekoak direnak. Egia esan 
behar badut, horiek ditut maiteenak. Bi 
aipatu nahi ditut bereziki: Unamunoren 
'Paz en la guerra' eta Txillardegiren 'Put-
zu'. Unamunok, bilbotarra izaki, Bilboko 
seitoaldia kontatzen digu. Eleberri konple-
xua da eta bertan ageri dira Unamunoren 
hainbat ideia, gerora ere bermatuagotzen 
joango direnak. Esaterako: historiaren eta 
barne-historiaren arteko aldeak eta ifrent-
zuak. Unamunok uste zuenez, alde baka-
rretik doa beti Historia, barne-historia ez 
beti alde beretik. 

Historia-liburuetan ageri diren gertae-
rek osatzen dute, noski, Historia, barne-
historia, ordea, ez da historia-liburuetan 
ageri Unamunok maiteago du barne-his-
toria, pertsonaia xumeena baita. 

Txillardegik ere bereizten ditu bi kont-
zeptuak, oso naharmen gainera. Badakit 
ez dela Txillardegi oso Unamunozale, bai-
na bataren eta bestearen artean uste bai-
no antzeko kontu gehieago daude (hala 

uste dut). 'Putzu' izeneko pertsonaia kar-
lista sartu eta Karlos Setimoren aldeko 
boluntarioetan biltzen da, gerra egiteko. 
Txillardegik gerraku gorabeherak kontat-
zeaz gainera, pertsonaiaren barne-gataz-
karen berri emango digu, haren aldaketa-
ren lekuko egingo gaitu irakurleok oro. 
Txillardegirentzat, Unamunorentzat beza-
la, karlistaldia nolabaiteko eredua izan da. 
Biek gerorako ikasgaiak atera nabi izan 
di tuzte. Dena dela, Txillardegi ez da Una-
munoren ondorioetara iristen. 

Nobela, esan dezadan, arin irakurtzen 
den horietakoa da eta, akats txiki batzuk 
dituen arren, oso duina da, bai egituraga-
tik nola idazkeragatik. 


